
 

 

 

 

ՎԵՐԱՊԱՏՐԱՍՏՎՈՂ ՈՒՍՈՒՑՉԻ  

ՀԵՏԱԶՈՏԱԿԱՆ ԱՇԽԱՏԱՆՔ 

 

 

 

 

Հետազոտության թեման՝  Հարցադրումների մեթոդի կարևորությունը սովորողների 

ստեղծագործականության ձևավորման և զարգացման գործում 

 

 

Հետազոտող ուսուցիչ՝                              Բելա Մկրտչայն 
անուն, ազգանուն 

 

                            Դալարիկի Հ․ Հովհաննիսյանի անվան հ․1 միջն․ դպրոց 
դպրոց 

 

 

 

Մենթոր ուսուցիչ՝                                             Ա․ Սահակյան 
                                                                                              անուն, ազգանուն 

 

 
 

 

 
 
 

 

ԱՐՄԱՎԻՐ- 2021 

 

 



 
2 

 

ԲՈՎԱՆԴԱԿՈՒԹՅՈՒՆ 

ՆԵՐԱԾՈՒԹՅՈՒՆ 

      Դասավանդման և ուսումնառության մեթոդների ընտրությունը և 

արդիականացումը հիմք է հանդիսանում կրթության որակի բարելավման։ Հարցերի 

կիրառությունը դասավանդման գործընթացում ամենահզոր գործիքներից մեկն է, և 

դրանց ճիշտ կիրառությունը զգալիորեն կարող է բարձրացնել ուսուցման որակը և 

ավելացնել սովորողների ներգրավվածության մակարդակը։ 

      Քրիստին Չինը իր աշխատություններից մեկում նշում է, որ որակյալ ուսուցում 

ապահովելու համար պետք է օգտագործել մարդու միտքը և ոչ թե հիշողությունը։ Ըստ 

նրա՝ դա բացահայտումների փուլ է, որտեղ հիմնական դերում աշակերտն է և ոչ 

ուսուցիչը[1]։ Հարցեր տալու և հարցերին պատասխանելու կարողությունն 

ուսումնառության մեջ առանցքային և կարևոր տեղ է գրավում։  

      Աշխատանքի նպատակն է ներկայացնել հարցադրումների այն 

ռազմավարությունները, որոնք կիրառվում են սովորողների գիտելիքները 

գնահատելու, ուսուցանվող նյութն ավելի խորն ընբռնելու, քննադատական 

մտածողություն զարգացնելու, աշակերտների ներգրավվածության աստիճանը 

բարձրացնելու, մոտիվացիան խթանելու համար։ Ավելին, ճիշտ և դասի 

նպատակներից բխող հարցերի առաջադրումը կարող է հիմք հանդիսանալ նոր 

գաղափարների առաջացման, ավելի խորքային ուսումնասիրությունների համար։ 

Նպատակը ձևակերպելու համար առանձնացնենք երկու կարևոր ձևակերպում․  

 Նյութի ուսումնասիրության բովանդակալից հարցերի մշակում, 

մտածողության զարգացում  

 Տեղեկատվության փոխանակում, լսելու, հարցեր տալու, ուրիշների հարցերին 

պատասխանելու հմտությունների զարգացում։ 

  

     Ուսուցման արդյունավետության և սովորողների ներգրավվածության 

բարձրացման համար քննարկվել են հարցադրման մի քանի ռազմավարություններ։  

      Հայոց լեզվի մեջ հարցադրումների մեթոդի կիրառումը դասավանդման 

գործընթացի կարևոր և բաղկացուցիչ մասն է կազմում։ Հարցերի միջոցով  կարելի է 

ստուգել նախկինում յուրացված գիտելիքների աստիճանը, խթանել վերլուծական 

մտածելակերպը, զարգացնել և ամրապնդել ձեռք բերվածը, բարձրացնել 



 
4 

 

աշակերտների ներգրավվածության աստիճանը, որն էլ իր հերթին ազդում է 

ուսումնական նյութի ամբողջական յուրացման և սեփական եզրահանգումներ 

կատարելու ունակությունների վրա։ Ավելին, ճիշտ ձևով կազմված հարցերը, որոնք 

տրվում են հոգեբանորեն ապահով միջավայրում, խրախուսում են ստեղծագործական 

և քննադատական մտածելակերպի զարգացումը, ինչպես նաև բարձրացնում են 

աշակերտների ինքնավստահությունը։[2]   

ԳԼՈՒԽ 1․ ՀԱՐՑԵՐԻ և ՀԱՐՑԱԴՐՈՒՄՆԵՐԻ ՄԵԹՈԴԸ ՈՒ ՆՐԱ 

ՏԵՍԱԿՆԵՐԸ 

1․1 ՀԱՐՑԱԿԵՆՏՐՈՆ ՈՒՍՈՒՑՈՒՄ 

      Այն ենթադրում է ներկայացնել հարցերի դասակարգումը ըստ բարդության և 

հարցերի տեսակները։ Սրա կիրառման արդյունքում կզարգանա սովորողի մտածելու 

կարողությունը, վեր կհանվի խնդիրը, կկարողանա կազմել տարբեր մակարդակների 

հարցեր։ 

      Մանկավարժական գրականության մեջ հարցերը դասակարգվում են հետևյալ 

կերպ՝ 

1․ բաց 

2․ փակ 

3․ հուշող 

4․ ենթատեքստով 

5․ հետադարձ 

6․ ուղղորդող։ 

      Բաց հարցեր 

      Սրանք տրվում են անմիջական հաղորդակցություն սկսելու համար, ակնկալում 

են տարբեր պատասխաններ և սկսվում «ի՞նչ», «ինչպե՞ս» հարցերով։ 

      Փակ հարցեր 

      Սրանք այն հարցերն են, որոն ակնկալում են միանշանակ պատասխան։ 

Նպատակահարմար են տեղեկատվություն ստուգելու և ընտրության 

հնարավորությունը սահմանափակելու համար։ Հաճախակի օգտագործումը կարող է 

սահմանափակել սովորողի ստեղծագործական մոտեցոււմը։ 

      Հուշող հարցեր 

      Սրանց կիրառությունը նպատակ ունի սովորողին հանգեցնելու այն 

պատասխանին, որն ակնկալում է ուսուցիչը։ Հաճախակի կիրառությունը կարող է 

խանգարել սովորողի ազատ մտածողությանը և զրկել կարծիք ունենալու 

հնարավորությունից։ 

      Օրինակ՝ « Դուք չե՞ք կարծում, որ այս թեման կարող է օգտակար լինել, « Մի՞թե 

դուք կարծում եք, որ այս մոտեցումը ճիշտ չէ»։ 

      Ենթատեքստով հարցեր 

      Սրանք օգտագործվում են սովորողի լարվածությունը թուլացնելու և ակնկալվող 

պատասխանին հասնելու նպատակով։ Այսպիսի հարցերից են օրինակ՝ « Դու 

համաձա՞յն ես, որ սա ավելի լավ է քան նա», կամ « Դուք հավանաբար կսխալվեք, եթե 

ընտրեք այդ տարբերակը»։ 

      Հետադարձ կապն ապահովող հարցեր 

      Սրանք օգտագործվում են, որ ճշտվի թեմայի ընկալումը սովորողի դասի մեջ 

ընդգրկված լինելը, սրանց պատասխանները զարգացնելու հետագա քննարկումը 

խրախուսելու և շարունակելու համար։ 

      Ուղղորդող հարցեր 

      Սրանք օգնում են սովորողին կենտրոնանալու միջոցով ուշադրությունը սևեռել 

դիտարկվող նյութի որևէ մասի վրա։ Այն նպատակահարմար է օգտագործել նոր 

թեման ուսումնասիրելուց առաջ անցած նյութը ամփոփելու համար։ Կարևոր է 

սովորողներին ուղղորդվող հարցերի երբ և որ պահին տրվելը։ Սա կարող է լինել 

հետևյալ հարցը՝ «ի՞նչ նոր հասկացությունների հանդիպեցինք»։ 

      Հարցադրման մեթոդը կարող է ենթադրել հարցերի տարբեր մակարդակներ՝ 

ա) փաստերի մակարդակի հարցերը տրվում են պարզելու կարևոր փաստերը որոնք 

պետք են քննարկումը շարունակելու համար։ 

բ) հայեցակարգային մակարդակի հարցերը տրվում են վեր հանելու հիմնական 

գաղափարները, որոնք պետք է հասկանալ, օրինակ՝ ազատություն, պատիվ, խիղճ և 

այլն։ 

գ) արժեքների մակարդակի հարցերը տրվում են պարզելու քննարկվող արժեները։ 

Այս հարցերը կարող են լինել անձնական բնույթի, օրինակ՝ « Հանուն ինչի՞ կամ ու՞մ 

փորձության կեթնարկեք Ձեր կյանքը», կամ « Ըստ Ձեզ՝ ո՞րն է ավելի կարևոր՝ կրո՞նը, 

թե՞ քաղաքականությունը»։ 

      Հարցադրման մեթոդաբանությունը բազմաճյուղ է և կարող է ենթադրել նաև 

սովորողի ակտիվությունը զարգացնող հարցեր՝ քննարկումն աշխույժ պահող։ 

      Դրանք են՝  

ա) փոխանցվող հարցերը տրվում են պատասխան ստանալուց հետո, որը ուղղվում է 

մյուսներին։ Օրինակ՝ « Դու ի՞նչ ես մտածում» կամ « Ի՞նչ պետք է անել»։ 

բ) հուշող հարցերը տրվում են, երբ խումբը չի հասկանում վարողի հարցը։ 

գ) փորձող հարցերը տրվում են այն դեպքում, երբ անհրաժեշտ է խորը քննարկել 

պատասխանը, օրինակ՝ « Դուք ասացիք, որ ------ ինչու՞» կամ « Ուրիշ ի՞նչ 

պատճառներ կբերեք Ձեր պատասխանը հիմնավորելու համար»։[3] 

 

1․2 ՀԱՐՑԵՐԻ ԿԻՐԱՌՈՒՄԸ 

      Թեման սկսելուց առաջ ուսուցիչը հարցեր է տալիս պարզելու սովորողների 

ընդհանուր գիտելիքների մակարդակը։ Դասի ընթացքում օգտագործվում է 

աշխատանքի արագությունը փոփոխելու, աշակերտների ակտիվությունը 

բարձրացնելու, ստացված տեղեկատվական մակարդակը որոշու համար։ Դասի 

վերջում տրվող հարցերը նպատակ ունեն նյութի ամրապնդման, նպատակին 

հասնելու և գնահատելու ։ 

      Հարցադրման ամենատարածված սկզբունքը Սոկրատեսի կանոնն է։ Սա 

ենթադրում է հետևյալ քայլերը՝ 

1․ Պատասխանի իմացություն, 

2․ Ցանկալի պատասխաններ, 

3․ Սովորողի պատասխանները կրկնելը նույն բառով, 

4․ Ստացված բոլոր պատասխանների ամփոփում և ընդգծում, 

5․ Լրացուցիչ տեղեկություն կամ անհրաժեշտ բացատրություն։ 

   

      Հարցադրումներն ու հարցերը ունեն տարբեր նպատակներ ։ Դրանք 

դասակարգում են՝ ելնելով տարբեր մոտեցումներից։ Ըստ Բլումի դասակարգման 

(տաքսոնոմիայի)՝ հարցերը պետք է ձևակերպել այնպես, որ դրանք սովորողին 

մտածողության ցածր աստիճանից տանեն դեպի ավելի բարձր աստիճան։ Դրանք 

դասակարգվում են՝ ըստ իմացական, ճանաչողական գործունեության 6 

մակարդակների։ 

      Այս մեթոդն իրականացնելու և արդյունավետությունը բարձրացնելու համար մի 

քանի խորհուրդ ուսուցչին՝  

1․ Մի´ տվեք անորոշ հարցեր։ 

2․ Մի´ պատասխանեք հարցերին ինքներդ։ 

3․ Հարցերը ձևակեպե´ք հակիրճ։ 

4․ Վստա´հ եղեք, որ հարցը հասկացվել է։ 

5․ Կշռադատե´ք հարցի բարդությունը և սովորողների կողմից պատասխան 

ստանալու հնարավորություն։[3] 

 

 

 

 

 

 

 

 

 

 

 

Ստեղծել 

Գնահատել 

Վերլուծել 

Կիրառել 

Հասկանալ 

Հիշել 

ԳԼՈՒԽ 2 

2.1 ՀԱՐՑԱԴՐՈՒՄՆԵՐԻ ՄԵԹՈԴԻ ԿԻՐԱՌՈՒԹՅՈՒՆԸ              

   Հ․ ԹՈՒՄԱՆՅԱՆԻ «ԱՆՈՒՇ» ՊՈԵՄԻ ՈՒՍՈՒՑՄԱՆ ԳՈՐԾՈՒՄ 

       Երբեմն սովորողը դժվարանում է նոր հատկապես դժվար, նյութի հետ 

աշխատելիս։ Նա դժվարանում է նաև հարցերը ձևակերպելիս։ 

       Վերցնենք Հ․Թումանյանի «Անուշ» պոեմը և հարցադրումների մեթոդի 

կիրառմամբ ներկայացնենք նպատակը, ընթացքը ու վերջնարդյունքը՝ հատկապես 

գնահատելով արժեհամակարգը։ 

      Նպատակը՝ 

 Նյութի ուսումնասիրություն, բովանդակային հարցերի մշակում, 

քննադատական մտածողության զարգացում։ 

 Տեղեկատվության փոխանակում, լսելու, հարցեր տալու, ուրիշների հարցերին 

պատասխանելու հմտությունների զարգացում։ 

  Արժեհամակարգի ձևավորում , կարևոր և երկրորդական գաղափարների 

գնահատում։ 

      Ընթացքը շարունակվում է կարճ դասախոսությամբ, որի արդյունքում 

ներկայացվում է Հ․ Թումանյանը՝ իբրև գրող-բանաստեղծ։ Այդ աշխատանքը ավելի 

ամբողջական է դառնում, երբ ուսուցիչը ներկայացնում է բաց հարցերի ցանկ։ 

        1․ Ի՞նչ ժանրի ստեղծագործություն է « Անուշը»։ 

        2․ Ե՞րբ է գրվել այն։ 

        3․ Ովքե՞ր են գլխավոր հերոսները։ 

      Բլումի վերափոխված տաքսոնոմիաի առաջին՝ հիշել , մակարդակի հարցերի 

պատասխանները լսելուց հետո խմբերում քննարկում և կազմում են իրենց 

գաղափարների, փաստերի, արժեքների հարաբերությունը բացահայտող հարցեր, 

տալիս պատասխաններ։ 

      1․ Ինչպե՞ս Անուշն արձգանքեց համբարձման տոնին իրեն բաժին ընկած վիճակին 

     2․ Ի՞նչ « ադաթ կար մութ ձորերում»։ 

     3․ Ինչու՞ այն խախտվեց։ 

     4․ Ինչպե՞ս ավարտվեց Անուշի և Սարոյի սիրո պատմությունը։ 

      Կազմված հարցերը և դրանց պատասխանները քննարկվում են երեք խմբերի 

յուրաքանչյուր անդամի կողմից՝ հատկապես կանգ առնելով այն հարցի վրա, որի 

պատասխանը իրենց խումբը չունի։ 

 Ի՞նչ եք կարծում -----------------------։ 

 Ի՞նչ կանեիք----------------------------։ 

       Այս հարցերի օգնությամբ սովորողները կհամադրեն, կվերակառուցեն և 

կստեղծեն ժամանակաշրջանի, նահապետական գյուղի, հավերժական սիրո 

գաղափարները։ 

      Ճիշտ և ուղղորդված հարցադրմամբ՝ ի՞նչ եմ գնահատում ձևակերպմամբ, 

կստեղծեն հերոսների արարքների, ձգտումների ու ապրումների, ողբերգական, բայց 

ողջ տիեզերքը ամփոփած սիրո և ի վերջո՝ ճակատագրի հոգեբանական հիմքերը։ 

  

2․2 ՁՆԱԳՆԴԻ ՄԵԹՈԴԸ՝ ԻԲՐԵՎ ՀԱՐՑԱԴՐՈՒՄՆԵՐԻ ՄԵԹՈԴԻ 

ԿԻՐԱՌՄԱՆ ՁԵՎ 

      Ձնագնդին սովորողների կարծիքների փոխանակման, ընտրության, դրանց  

հավաքագրման և խմբի գաղափարների ամբողջացումն է։ Արդյունավետ է կիրառել 2-

4 հոգանոց խմբերում։ 

      Ընթացքը՝ 

1․   Սովորողներին ներկայացնել որևէ ստեղծագործություն։ 

2․ Անհատական առաջադրանք, ի՞նչ միտք է ծագում առաջին հերթին։ Գրել 

կարծիքների, առաջարկների շարք։ 

3․ Կազմել զույգեր և միմյանց ներկայացնել անձնական կարծիքները և երկուսի 

համար ձևակերպել երեք կարծիք, գրել թղտի վրա։ 

4․  Կազմել չորս հոգանոց խմբեր, ներկայացնել զույգերով կազմած կարծիքները։ 

5․ Երկուական չորս հոգանոց խմբերից կազմել ութ հոգանոց մեծ խմբեր, 

ներկայացնեն իրենց կարծիքները, ձևակերպեն չորս ընդհանուր կարծիք։ 

      Արժևորման համար ուսոցիչը կներկայացնի երեքական հարց ՝ ի՞նչ եք կարծում, 

ի՞նչ կանեիք, ի՞նչն եմ գնահատում ։ 

      Մեկնաբանության հարցերը սովորողին առաջարկում են գտնել գաղափարներ 

փաստեր կամ արժեների միջև եղած կապ։ Օրինակ՝ ինչու՞  քո կարծիքով 

ողբերգությունը կատարվեց նահապետական ընտանիքում։ Այս կարգի հարցը 

խթանում է խոհական մտածողությունը և ճիշտ է , որ «ընկալումը իրականում հենց 

մեկնաբանությունն է» (Վոն և Էսթես, 1985) ։ 

      Կիրառության հարցերը սովորողին հնարավորություն են տալիս հետախուզել 

առողջ բանականության խնդիրները։ Սովորողին կարելի է հարցնել պոեմի հերոսի 

կամ հերոսներից որևէ մեկի դրդապատճառների տրամաբանվածությունը։ 

համադրման հարցերը խթանում են յուրատեսակ մտածողություն, որը կարևոր է 

խնդիրներին ստեղծագործական լուծումներ տալու համար։ Օրինակ՝ «Ի՞նչ ես 

կարծում, Անուշն ու Սարոն ի՞նչ կարող էին անել ողբերգությունից խուսափելու 

համար»։ 

      Գնահատման հարցերը աշակերտներին հարավիրում են լավի ու վատի, ճշտի ու 

սխալի մասին դատողություններ անել։ Սրանք սովորողին առաջարկում են ըմբռնել 

խնդիրը, տեղադրել սեփական սկզբունքների համակարգում և ըստ այդմ 

դատողություններ անել այդ մասին։ Սրանց միջոցով սովորողին մղում ենք գնահատել 

ինֆորմացիայի որակը, կամ սեփական վարքագիծը նոր լույսի ներքո։  

Բլումի 
վերափոխած 
տաքսոնոմիա 

Գիտելիք 

(փաստերի մտապահման 
մակարդակ) 

Ո՞վ, ի՞նչ, ե՞րբ, որտե՞ղ Արժևորում կամ 
Գնահատում 

Այսպիսով 

 

Համադրում 

ի՞նչ եք կարծում, 
ի՞նչ կանեիք  

Վերլուծություն 

Ինչու՞, ինչպե՞ս 

Կիրառում 

Ինչպե՞ս 

Ըմբռնում  

սովորեցի 

Օրինակ՝ «Ճի՞շտ վարվեց Մոսին ընկերոջ և քրոջ նկատմամբ»: Կարևոր է հասկանալ 

որ հարցումը շատ ավելի մեծ խնդիր է լուծում, քան փաստերի բուն մտապահումը։ 

      Բազմազան հարցեր տալը կարևոր է բոլոր տարիքների և բոլոր դասարանների 

համար։ Հարցերի կիրառությունը դասապրոցեսի կախված չէ զարգացման 

աստիճանից։ Հարցադրումների մասին պատկերացման տարբեր մոդելներ կան։ 

Ուրիշ մոդել է առաջարկվում նաև բովանդակության ընկալման չորս տեսակների 

մասին։ 

ԵԶՐԱԿԱՑՈՒԹՅՈՒՆՆԵՐ ԵՎ ԱՌԱՋԱՐԿՈՒԹՅՈՒՆՆԵՐ 

      Կարևորելով դասավանդման գործընթացում ուսուցչի մասնագիտական 

կարողությունները,  միաժամանակ սովորելու և սովորեցնելու հմտությունների և 

ժամանակակից մեթոդներով աշխատելու փորձառությունը, համոզված ենք, որ 

հարցադրումների մեթոդի կիրառությունը հնարավորություն է տալիս դասն 

արդյունավետ կազմակերպելու և նպաստում է սովորողների՝դասընթացի նկատմամբ 

հետաքրքրության աճին: Հարցադրումների մեթոդով աշխատելը հնարավորություն է 

ընձեռում կրթական միջավայրի ստեղծման և սովորողների քննադատական 

մտածողության բազմաշերտ զարգացման։ 

      Այն հնարավորություն է ընձեռում գլոբալ, մեկնաբանական, անձնական և 

ննադատական ընկալումների դրսևորման։ 

      Հասկացել եմ, որ այս մեթոդը սովորողին մի քայլ հեռացնում է 

բովանդակությունից ստեղծելով վերլուծելու համեմատական արժեքը բացահայտելու, 

հավաստիությունը գնահատելու և կիրառելու հմտություններ։  

      Պետք է ընդգծել, որ շատ կարևոր է՝ հարցման գործընթացում հարցերն 

առաջադրեն նաև սովորողները։ 

      Կարևորում եմ նաև ուսուցչի վարքագիծը․ նա պետք է նպաստի այս ձևին՝ 

հրաժարվելով մեկնաբանի դերից և այն թողնելով սովորողին։ 

      Կարևոր ՝է, որ « Այո´, ճիշտ է» կամ « Ո´չ, սխալ է» պատասխանների փոխարեն 

գործածել « Էլ ո՞վ է ցանկանում որևէ բան ասել» կամ « Մյուսներն ի՞նչ են մտածում» և 

նմանատիպ հարցեր։ 

      Մեկ հանգամանք ևս․ լիարժեք պատասխանելու համար աշակերտին ժամանակ 

տալ և սովորեցնել կառավարել այն։ 

      Պատասխանները, որ մենք պահանջում ենք սովորողից, հուշում են, թե ինչն է 

արժևորվում։ 

      Հարցերի վերաբերյալ դատողություններ կասեցնելը թույլ է տալիս լսել 

ուրիշներին։ 

      Գիտելիքն ինտեգրելու համար հարկավոր է իմաստալից երկխոսություն՝ առաջ 

քաշած հարցի շուրջ։ 

